
Retningslinjer for tildeling av tilskot frå KRAFTFONDET I VOLDA 

(Utkast revidering hausten 2025) 

Kommunen har næringsfond (kraftfond) til disposisjon i høve direkte støtte til private 
næringstiltak og kommunale næringsretta fellestiltak. Årleg ramme for tildeling av fondet vert 
fastsett med utgangspunkt i avkastninga i vedtektene. 

Retningslinjer for årleg tildeling: 

1. Årleg løyving i samsvar med avtale; 
Sunnmøre kulturnæringshage, Hoppid satsinga 
Volda Næringsforum 
Nynorsk kultursentrum 

Kr. 200.000,- 
Kr. 470.000,- 
Kr. 150.000,- 

Adm. 
handsaming 

2. Årleg løyving til festivalar og større 
arrangement etter søknad og individuell 
handsaming 

Kr. 300.000,- Formannskapet 

3. Til disposisjon Ordførar: tiltak marknadsføring, 
arrangement i kommunal regi med fokus på 
utvikling og etablering, utgreiingstiltak mv 

Kr. 100.000,- Ordførar 

4. Enkeltsøknader vurdert etter kriteria under og 
handsama individuelt 

Resterande del av 
årleg avkastning 

Formannskapet 

Om pkt 2: 

Ordninga skal kunngjerast i god tid slik at handsaming av søknadene som hovedregel vert 
avgjort før utgangen av januar i tilsegnsåret. 

Om pkt 4: 

Då midlane er avgrensa, vert følgjande lagt til grunn for prioriteringa av bruken: 

Høve til å søkje på desse midlane skal kunngjerast. Kunngjeringa skal skje i løpet av 1. 
kvartal. Dersom der står att midlar etter fyrste tildeling vil det bli opna for nye søknadar i 3. 
eller 4. kvartal. 

Søkjar må vere registrert i Einingsregisteret med forretningsadresse i Volda kommune. 
Søkjar som er enkeltpersonføretak må i tillegg ha bustadsadresse i Volda kommune. 
Det vert stilt krav om selskapsform ENK, AS eller ANS/DA. 

Tiltak kan vere investering i produksjonsanlegg og utstyr, profilering og merkevarebygging, 
produktutvikling, kompetansehevingstiltak, marknadsundersøkjing, m.v. 

Samla støtte frå fondet til private næringstiltak skal som hovudregel ikkje overstige 50 % av 
den totale kapitaltrongen for eit prosjekt. 

Prosjekt med høgt potensial for etablering av nye årsverk skal etter individuell vurdering 
kunne kvalifisere til støtteandel opptil 75%. Denne høgare støttesatsen skal vere 
grunngjeven i ei vurdering av sysselsetjingseffekt og tal på årsverk i verksemda, her under 
også sikring av eksisterande arbeidsplassar. 

Ved prosjekt som er særleg viktig for kvinner og ungdom, og ved nyetableringar, kan det 
også gjevast inntil 75% støtte med ei skjønsmessig vurdering mot talet på potensielle 
arbeidsplassar. 

Maksimalt søknadsbeløp er kr 500.000. 



Eit prosjekt skal ikkje gjevast støtte over lengre tid enn 3 år. 

Inga næring skal ekskluderast frå å søkje på midlar frå næringsfondet. Kvar enkelt 
søknad skal vere grunnlag i seg sjølv for tildeling eller avslag. 

Tiltak som har kommunal medfinansiering som krav for å utløyse andre eksterne 
støtteordningar, vil kunne få støtte frå Kraftfondet etter individuell vurdering. Dette forutset at 
søknaden elles er i tråd med rettleiaren og vilkåra i fondet, og blir vurdert opp mot 
sysselsetjing og vekstpotensiale i tiltaket. 

Prosjekt der to eller fleire uavhengige verksemder i Volda kommune samarbeider om eit 
felles tiltak, og der resultatet kjem fleire aktørar til gode, kan prioriterast særskilt. Slike tiltak 
kan vurderast for høgare støttesats (inntil 75 %) dersom dei òg har positiv 
sysselsetjingseffekt og elles kvalifiserer til støtte i tråd med rettleiaren. 

Søkarar skal ha dialog med HoppID-kontoret før søknad vert innsendt. 

Det kan ikkje gjevast tilskot som kan verke konkurransevridande i høve allereie etablerte 
bedrifter i Volda kommune. 

I dei høve der det er naudsynt med noko form for autorisasjon eller liknande blir det ikkje 
gjeve støtte før slik ligg føre. Ved etablering av handverksbedrifter skal søkjar ha nødvendig 
fagbrev. 

Det vil i hovudsak ikkje bli gitt støtte til: 

• Rullande materiell (bil og tilhengar) 
• Bygningar (her unntatt produksjonsanlegg), Det kan gjevast tilskot til oppgradering av 

lokale etter individuell vurdering. 

Det vert ikkje løyvd midlar til tidlegare støtta tiltak før det har gått 5 år frå første gong det vart 
gjeve støtte til tiltaket. Dette hindrar ikkje at eventuelle nye eigarar kan søkje støtte til 
supplerande investeringar eller bedriftsutviklingstiltak. 

Vidare i tilfelle sal/nedlegging: 

• Dersom verksemda blir selt eller nedlagt i løpet av 2 år frå tilsegn om støtte vert 
gjeve, skal fondsstyret (formannskapet) kunne krevje tilbakebetalt høvesvis del av 
innvilga tilskot etter nærare vurdering. 

Utover dette vil søknader bli handsama individuelt og vurdert i kvart einskild tilfelle. 

Tilskot frå kraftfondet vert rekna som bagatellmessig støtte etter EØS-regelverket. Ei bedrift 
kan motta maksimalt 300.000 euro bagatellmessig støtte over ei rullerande treårs periode. 
Det er bedrifta sitt ansvar å oppgje tidlegare bagatellmessig støtte i søknaden. Summen for 
bagatellmessig støtte vert korrigert i samsvar med endringane i dei internasjonale 
forpliktingane. Midlar frå kraftfondet vert rekna som skattbar inntekt for søkjar. 

NB! Alle brev og søknader til kommunen (saksdokument) er etter Offentleglova opne for 
innsyn. Kommunen vil vurdere evt. unntak frå dette i samsvar med reglane i kap. 3 i nemnde 
lov i kvart einskild tilfelle (sjå Lov om rett og innsyn i dokument i offentleg verksemd av 
19.05.06). 


